
យុទ្ធនាការជំរុញ​​ ការធ្វើតេស្តមេរោគ​HIV ក្នុងចំណោមសហគមន៍ចម្រុះ

ក្នុងសប្តាហ៍ធ្វើតេស្តមេរោគ​​ HIV នេះ (1-7 ខែមិថុនា) ប្រជាពលរដ្ឋទាំងអស់រួមទាំងពលរដ្ឋដែលមកពី ប្រភព​វប្បធម៌ចម្រុះកំពុងត្រូវបានគេលើកទឹកចិត្តឱ្យទៅធ្វើតេស្តរកមេរោគ HIV។​

យុទ្ធនាការនេះបានផ្តួចផ្តើម​ដោយក្រសួងសុខាភិបាលនៃរដ្ឋ NSW ដែលមានគោលបំណងដើម្បីបង្កើនការយល់ដឹងអំពីសារៈសំខាន់នៃការធ្វើតេស្តមេរោគ HIV និងកាត់បន្ថយការចម្លងមេរោគ HIV។

អ្នកគ្រប់គ្រងនៃកិច្ចបំរើពហុវប្បធម៌ មេរោគ HIV និងជំងឺរលាកថ្លើម​ អ្នកស្រី បាបារ៉ា ល្វី​ (Barbara Luisi) បាននិយាយថាយុទ្ធនាការនេះ គឺដើម្បីលើកទឹកចិត្តឱ្យអ្នកដែលស្រឡាញ់មនុស្សប្រុសដូចគ្នា និងអ្នកស្រឡាញ់ភេទដូចគ្នាឲ្យទៅធ្វើតេស្តមេរោគ HIV។​ យុទ្ធនាការនេះក៏សុំអញ្ជើញមនុស្សមកពីប្រទេសដែលមានអត្រាខ្ពស់នៃការឆ្លងមេរោគ​​​​ HIV និងអ្នកដែលធ្លាប់បានរួមភេទ​ដោយមិនបានការពារជាមួយមនុស្សដែលមកពីប្រទេសដែលមានអត្រាខ្ពស់នៃការឆ្លងមេរោគ​​​​​ HIV ឲ្យទៅធ្វើតេស្ត។

"ប្រហែល 12 ភាគរយនៃអ្នកដែលមានមេរោគ​​​​​ HIV នៅក្នុងប្រទេសអូស្រ្តាលីមិនបានដឹងថាពួកគេបានឆ្លងមេរោគនេះទេ។  នៅឆ្នាំ 201​​4  មានមនុស្សប្រហែលជា 30 ភាគរយដែលមានប្រវត្តិមកពីពហុវប្បធម៌ ដែលទើបតែពិនិត្យឃើញមាន​មេរោគ HIV មិនបានមកពិនិត្យមេរោគឲ្យបានទាន់ពេល។ គេថែមទាំងមិនបានដឹងថាគេបានចម្លងមេរោគទៅអ្នកដទៃទៀតផង  មនុស្សដែលមិនបានមកពិនិត្យមើលមេរោគឲ្យបានទន់ពេលវេលា អាចទទួលរងនូវសុខភាពទន់ខ្យោយបើប្រៀបធៀបទៅនឹងអ្នកដែលពិនិត្យឃើញទាន់ពេល"  ​នេះបើតាមប្រសាសន៏​ របស់អ្នកស្រី Luisi ។

វាមានអត្ថប្រយោជន៍ច្រើននៅពេល​ដែលគេរកឃើញថា​អ្នកមានផ្ទុកមេរោគ HIV ទាន់ពេលវេលា​  នេះបើយោងតាម​​លោកសាស្រ្តាចារ្យរង ដេវិត​ តិមផ្លេតុន​ (​David Templeton) អ្នកឯកទេសជាន់ខ្ពស់នៅមន្ទីរពេទ្យ​ Royal Prince Alfred ផ្នែកកិច្ចបំរើផ្នែកសុខភាពផ្លូវភេទ។

"វាជាការសំខាន់ក្នុងការធ្វើតេស្តរកមេរោគ​​ HIV ​ឲ្យបានឆាប់រហ័ស ទោះបីជាអ្នកមានអារម្មណ៍​ថាសុខភាពរបស់លោកអ្នកល្អក្តី​​ ព្រោះមេរោគនៅតែបំផ្លាញសុខភាពរបស់អ្នក។  លោកសាស្រ្តាចារ្យរង Templeton បានឱ្យដឹងថា កាន់តែឆាប់ធ្វើរោគវិនិច្ឆ័យ កាន់តែឆាប់បានទទួលការព្យាបាល ដូច្នេះអ្នកអាចមានសុខភាពល្អ និងរស់នៅជីវិតល្អពេញលេញ"។

ការនាំយកការផ្លាស់ប្តូរក្នុងការយល់ឃើញរបស់សហគមន៍អំពីមេរោគ HIV និងការធ្វើតេស្ត នៅតែជាកិច្ចការដែលយើងត្រូវធ្វើ  នេះបើយោងតាម អ្នស្រី រ៉ាវី ហេង ប្រធានក្រុមប្រឹក្សាសុខុមាលភាពខ្មែរអូស្រ្តាលីរដ្ឋ NSW ។

"ការយល់ដឹងអំពីមេរោគ HIV​ និងជម្ងឺអេដស៏នៅមានកម្រិតទាបក្នុងចំណោមសហគមន៏ដែលមកពី  ​ វប្បធម៍ផ្សេងៗ រួមទាំងសហគមន៍ខ្មែរ។ ភាពអាស្រូវដែលភ្ជាប់ទៅនឹងការឆ្លងមេរោគ​ HIV​ អាចមានន័យថា វាជាការ​លំបាកណាស់ក្នុងការនិយាយអំពីរឿងនេះ​ និងបណ្តាលឱ្យមានការព្រួយបារម្ភក្នុងការធ្វើ     តេស្ត។  រួមជាមួយនេះដែរ គឺការភ័យខ្លាចទទួលលទ្ធផលវេជ្ជមាននៃការធ្វើតេស្ត និងព្រួយបារម្ភអំពីការរក្សាការសម្ងាត់របស់ខ្លួន"​ នេះបើតាមប្រសាសន៍របស់អ្នកស្រី  រ៉ាវី ហេង។

ការធ្វើតេស្តមេរោគ​ ​HIV​ គឺងាយស្រួលនិងលឿនជាងមុន។ ការលាយបញ្ចូលគ្នានៃកិច្ចបំរើដែលមានគុណភាពខ្ពស់ ​ មានសុវត្ថិភាព និងប្រកបដោយភាពច្នៃប្រឌិត​និងបចេ្ចកទេស ដូចជាការធ្វើតេស្តមេរោគ ​HIV​ យ៉ាងឆាប់រហ័​(Rapid HIV Testing)​ មន្ទីរព្យាបាលរហ័ស (Express Clinic) មន្ទីរព្យាបាលក្រៅម៉ោងនិង មិនបាច់ណាត់ជួប drop-in ទទួលលទ្ធផលលឿនជាងមុននិងការណាត់ជួប​តាម អនឡាញ​(online)គឺជាសម័យថ្មីមួយនៃការធ្វើតេស្តមេរោគ ​HIV​ នៅរដ្ឋ NSW ។ មិនយូរទេយើងនិងអាចទិញឧបករណ៍ធ្វើតេស្តមេរោគ ​HIV​​ មកធ្វើនៅផ្ទះតាមរយះ  អនឡាញ។ ប្រជាជនក៏អាចស្នើសុំការធ្វើតេស្តពីគ្រូពេទ្យរបស់ពួកគេ។

យុទ្ធនាដើម្បីលើកកំពស់ការបញ្ចប់មេរោគ​ HIV​ ជាច្រើនភាសានេះ​ មានបីដំណាក់ដើម្បីលុបបំបាត់ការ រីករាលដាលនៃមេរោគ ​HIV​ នៅឆ្នាំ 2020៖

ធ្វើតេស្តជាប្រចាំ ​   ​ពួកយើងច្រើនគ្នាត្រូវធ្វើតេស្តឲ្យបានញឹកញាប់ ពីព្រោះនេះគឺជាវិធីតែមួយគត់ដែលយើងអាចពិនិត្យរកឃើញការឆ្លងមេរោគ និងធ្វើឲ្យសេវាផ្នែកព្យាបាលកាន់តែកើនច្រើនឡើង​​សម្រាប់យើងប្រើប្រាស់។ ការទៅធ្វើតេស្តញឹកញាប់ប៉ុន្មានដងអាស្រ័យទៅលើជីវភាពរស់នៅរបស់អ្នក និងការរួមផ្លូវភេទរបស់អ្នក។

ការធ្វើតេស្តមេរោគ ​HIV​ ដោយមិនបង់លុយនិងអនាមិក គឺមានផ្ដល់ជួននៅតាមមន្ទីរសុខភាពផ្លូវភេទដែលមានទីតាំងស្ថិតនៅទូទាំងប្រទេសអូស្ត្រាលី។ នៅមន្ទីរសុខភាពផ្លូវភេទទាំងនោះ អ្នកមិនត្រូវការ    ប័ណ្ណ Medicare ឬផ្តល់ឈ្មោះពិតរបស់អ្នកទេ។

ព្យាបាលជាបន្ទាន់   ភាពជឿនលឿននៃថ្នាំព្យាបាលមេរោគ ​HIV​ អាចផ្តល់ជូននូវអត្ថប្រយោជន៍ដល់សុខភាពកាន់តែប្រសើរឡើង  ហើយសម្រាប់មនុស្សដែលមានផ្ទុកមេរោគ ​HIV​ និងអាចកាត់បន្ថយចំនួនមេរោគនៅក្នុងខ្លួនរបស់គេរហូតដល់កម្រិតមិនអាចរកឃើញមេរោគ។ នេះបន្ថយលទ្ធភាពនៃការចម្លង   មេរោគ ​HIV​​​ ទៅ​គេយ៉ាងច្រើន។

ការពារខ្លួន​​   ស្រោមអនាម័យ និងយុទ្ឋសាស្រ្តបន្ថយ​គ្រោះថ្នាក់ដទៃទៀតនៅតែជាការសំខាន់បំផុតដើម្បីប្រយុទ្ធប្រឆាំងនឹងមេរោគ ​HIV​ ដូច្នេះអ្នកត្រូវតែរក្សាវប្បធម៍នៃការរួមភេទដែលមានសុវត្ថិភាពនិងប្រយ័ត្ន។
ជាទូទៅមេរោគ​ HIV ឆ្លងភាគច្រើនតាមរយៈការរួមភេទដោយមិនបានការពារ។ ប្រើស្រោមអនាម័យគឺជាផ្នែកមួយនៃវិធីដ៏មានប្រសិទ្ធិភាពបំផុតដើម្បីការពារពីការឆ្លងនៃមេរោគ ​HIV។
​
បច្ចុប្បន្ននេះមិនមានការព្យាបាល​ ឬមានវ៉ាក់សាំង/ថ្នាំចាក់បង្ការមេរោគ ​HI​V​​ និង ជំងឺអេដស៍នោះទេ ប៉ុន្តែមានវិធីព្យាបាលដ៏មានប្រសិទ្ធិភាពដែលអាចបន្ថយឥទ្ធិពល​និងប៉ះទង្គិចរបស់មេរោគ ​HIV ដល់រាង     កាយ។

សម្រាប់ព៌តមានបន្ថែមស្តីពីការធ្វើតេស្តមេរោគ ​HIV​ ដោយមិនបាច់បង់លុយនិងអនាមិក​ សូមទាក់ទងមកមន្ទីរសុខភាពផ្លូវភេទក្នុងតំបន់របស់អ្នក ដែលមាននៅក្នុងសៀវភៅទូរស័ព្ទទំព័រស ក្រោមឈ្មោះ  ​​    ផ្លូវភេទ (Sexual) ។ ទំនាក់ទំនងមកកាន់សេវាបម្រើដោយការប្រើអ្នកបកប្រែ  តាមទូរស័ព្ទលេខ131 450 ពីគ្រប់ទីកន្លែងក្នុងប្រទេសអូស្រ្តាលី ដោយត្រូវចំណាយប្រាក់ដូចការហៅទូរស័ព្ទក្នុងតំបន់។ ការពិភាក្សាតាមរយៈអ្នកបកប្រែគឺតែងតែមានភាពសម្ងាត់។

ទូរស័ព្វមន្ទីរសុខភាពផ្លូវភេទធំៗនៅក្នុងប្រទេសអូស្រ្តាលីរួមមាន:
រដ្ឋ NSW: ទីក្រុងស៊ីដនី )02) 9382 7440 | ក្រុងលីវ្វហ្វូល Liverpool (02) 9827 8022 | | ទីក្រុង Melbourne )03) 9341 6200 | |​  ទីក្រុង Brisbane (07) 3837 5611 | ទីក្រុង Adelaide (08) 8226 6025 | ទីក្រុង Perth (08) 9224 2178 | ទីក្រុង Hobart (03) 6166 0990
--- បញ្ចប់---

សម្រាប់ការសំភាសន៍ផ្សព្វផ្សាយ  សូមទូរស័ព្ទលោក​​ សូណាម​ (Sonam) លេខ 9515 1241។

អំពីមេរោគ ​HIV​ អេដស៍
អេដស៍ជាជំងឺដែលបង្កឡើងដោយមេរោគ ​HIV​ ហើយមេរោគនេះ ប៉ះពាល់ដល់ បុរស​ ស្ត្រី និងកូក្មេងគ្រប់ប្រទេស គ្រប់ទំនៀមទម្លាប់ និងគ្រប់សាសនា។

បើយោងតាម​​កម្មវិធីរួមរបស់អង្គការសហប្រជាជាតិស្តីពីមេរោគ HIV / ជំងឺអេដស៍ (UNAIDS)​ មានមនុស្សប្រមាណជា 36 លាននាក់ដែលកំពុងរស់នៅជាមួយមេរោគ ​HIV​ នៅចុងឆ្នាំ 201​​4.  នៅប្រទេសអូស្រ្តាលីមានច្រើនជាង 27 ពាន់នាក់ដែលកំពុងរស់នៅជាមួយមេរោគ ​HIV​ នៅក្នុងឆ្នាំ 201​​4 នោះ។ នៅនៅឆ្នាំ 201​​3​ មនុស្សដែលមកពីប្រវត្តិ CALD មាន​ចំនួន 40 ភាគរយនៃអ្នកដែល​មាន​មេរោគ HIV ថ្មី​នៅក្នុងប្រទេសអូស្រ្តាលី។

អំពីកិច្ចបំរើរពហុវប្បធម៌មេរោគ ​HIV​ និងជំងឺរលាកថ្លើមប្រភេទ C ​(Multicultural ​HIV​ and Hepetitis C Servics)
កិច្ចបំរើរពហុវប្បធម៌មេរោគ ​HIV​ និងជំងឺរលាកថ្លើមប្រភេទ​ C​ កាន់កាប់ដោយក្រសួងសុខភាពតំបន់ទីក្រុងស៊ីដនីដែល​មាន​បុគ្គលិកធ្វើការដែលនិយាយ​ជាង 20 ភាសា រួមបញ្ចូលទាំងភាសាអាស៊ីនិងអាហ្រ្វិក បុគ្គលិកទាំងនោះបានផ្តល់ការគាំទ្រដល់ប្រជាជនដែលរងផលប៉ះពាល់ដោយមេរោគ ​HIV​ នៅរដ្ឋ​   NSW។ បុគ្គលិកទាំងនោះបានគោរពច្បាប់យ៉ាងតឹងរឹង ដើម្បីការពារ រឿងឯកជនរបស់អ្នកដែលពួកគេគាំទ្រ។ កិច្ចបម្រើទាំងនេះគឺឥតគិតថ្លៃ ហើយគេមិនត្រូវការអត្តសញ្ញាណរបស់អ្នកនោះទេ។​ អ្នកអាចទាក់ទងទៅកិច្ចបំរើទាំងនោះ​តាមទូរស័ព្ទលេខ  (02) 9515 1234។
